
Abstrak 

Isang malaking hamon ang pag-aaral at pagkatuto ng mga mag-aaral sa panahon ngayon. Sa kabila nito 

ay hindi sumusuko ang mga guro sa paggawa ng mga paraan sa higit na pagkatutuo ng mga mag-aaral. 

Ang pananaliksik na ito ay naglayong makabuo ng kagamitang pansubaybay at malaman ang bisa nito sa 

pagpapaunlad ng pakikilahok ng mga mag-aaral sa Filipino sa Baitang 10. Gamit ang quasi-experimental 

na may kontrol at eksperimental na pangkat partikular sa Nonequivalent Control Group Posttest Only na 

disenyo, 60 mag-aaral ng Baitang 10 mula sa Parada National High School, Sta. Maria, Bulacan ang pinili 

purposively na makilahok sa pag-aaral. Isang pangkat ng 30 mag-aaral ang gumamit ng nabuong 

kagamitang pansubaybay sa Filipino (eksperimental) noong Ikalawang Markahan, samantalang ang isa 

pang pangkat ay hindi gumamit nito (kontrol). Ang pakikilahok at pagsasagot sa modyul ng mga mag 

aaral ay sinuri gamit ang rubriks. Lumabas sa pagsusuri ng mga datos gamit ang Mann Whitney U test 

na ang mean scores sa pakikilahok at pagsasagot ng modyul ng mga mag-aaral sa eksperimental na 

pangkat na gumamit ng kagamitang pansubaybay ay mas mataas kumpara sa mga nasa kontrol na 

pangkat (U = 118.500, p < .01). Kung kaya’t ang nabuong kagamitang pansubaybay ay may malaking 

ambag sa pagpapaunlad ng kanilang pakikilahok sa pagsasagot ng kanilang mga modyul. Sa pananaw ng 

mga mag-aaral batay sa kanilang karanasan, sila ay lubos na sumasang-ayon na ang kagamitang 

pansubaybay ay lubhang nakatulong sa kanila sa pagsasagot ng mga modyul sa Filipino 10, gayundin, 

maganda ang katangiang pisikal nito at maayos ang pagkakabuo. Inirerekomenda ng pag-aaral na ito na 

bumuo ng iba pang kagamitang pansubaybay upang higit na mapaunlad ang pakikilahok at kakayahan ng 

mga mag-aaral.  

